
ᓄᓇᕗᑦ ᒐᕙᒪᖏᑦ ᐊᖏᓪᓕᒋᐊᕆᕗ 
ᐅᑭᐅᖅᑕᖅᑐᒥᐅᑕᐅᔾᔪᓯᐊᖑᕙᒃᑐᓂᒃ ᑮᓇᐅᔭᓂᒃ 15-ᐳᓴᓐᓗᐊᒥᑦ 

 
ᐃᖃᓗᐃᑦ, ᓄᓇᕗᑦ, (ᔮᓐᓄᐊᕆ 17, 2000) - ᓄᓇᕗᑦ ᒐᕙᒪᖏᑦ ᐅᓄᖅᓯᒋᐊᕆᕗᑦ 
ᐅᑭᐅᖅᑕᖅᑐᒥᐅᑕᐅᔾᔪᓯᐊᖑᕙᒃᑐᓂᒃ ᑮᓇᐅᔭᓂᒃ ᐊᑭᓕᐅᑎᒋᕙᒃᑕᒥᓂᒃ ᐃᖅᑲᓇᐃᔭᖅᑎᒥᓄᑦ, ᑲᑎᒪᔨᓄᑦ 
ᐊᒻᒪᓗ ᑎᒥᖁᑎᒋᔭᐅᔪᓄᑦ 15-ᐳᓴᓐᒥᑦ, ᐱᒋᐊᕐᓗᒍ ᐊᐃᐳᕈ 1, 2000. 
 
"ᐅᓄᖅᓯᒋᐊᖅᑐᒋᑦ ᐅᑭᐅᖅᑕᖅᑐᒥᐅᑕᐅᔾᔪᓯᐊᑦ ᓄᓇᕗᑦ ᒐᕙᒪᖏᑦ ᐃᓕᑕᖅᓯᓯᒪᕗᑦ ᐊᑭᑦᑐᖅᐸᓪᓕᐊᓂᖓᓂᒃ 
ᐃᓅᒐᓱᐊᕈᑏᑦ ᓄᓇᕗᒥ" ᑮᓇᐅᔭᓕᕆᔩᑦ ᒥᓂᔅᑕᖓᑦ ᑭᐅᕙᓐ ᐃᖕ ᐅᖃᓚᐅᖅᑐᖅ. "ᑕᒪᓐᓇ ᐊᖏᔪᒥᒃ 
ᐋᖅᑭᒋᐊᕈᑕᐅᒻᒪᕆᒃᑐᖅ ᐃᑲᔫᑎᓂᐊᖅᑐᖅ ᒐᕙᒪᓕᒫᑦ ᐃᖅᑲᓇᐃᔭᖅᑎᖏᓐᓄᑦ." 
 
ᓄᓇᕗᑦ ᒐᕙᒪᖏᑦ ᕿᒥᕐᕈᓂᐊᖅᓯᒪᖕᒪᑕ ᐅᑭᐅᖅᑕᖅᑐᒥᐅᑕᐅᔾᔪᓯᐊᖑᕙᒃᑐᓂᒃ ᐊᒻᒪᓗ ᐅᓪᓗᒥᒧᑦ 
ᖃᐅᔨᓴᕈᑕᐅᓚᐅᖅᑐᖅ ᐋᖅᑭᒃᑕᐅᓪᓗᓂ 15-ᐳᓴᒥᒃ ᐃᓚᒋᐊᖅᑕᐅᓂᐊᖅᑐᖅ ᐃᖅᑲᓇᐃᔭᖅᑎᓕᒫᑦ.  
ᑭᖑᓪᓕᖅᐹᒥ ᕿᒥᕐᕈᔭᐅᓂᖓ ᓱᓕ ᐱᐊᓂᙱᒻᒪᑦ, ᑕᒪᓐᓇ ᐃᓚᖃᖅᑐᖅ ᓇᓕᒧᒌᒡᔫᒥᔪᒥᒃ 
ᑲᒪᒋᔭᐅᓂᖃᖁᓪᓗᒋᑦ ᐃᖅᑲᓇᐃᔭᖅᑎᓕᒫᑦ ᓄᓇᕗᒥ.  ᐋᖅᑭᒋᐊᖅᑕᐅᒃᑲᓐᓂᕆᐊᖃᑐᐃᓐᓇᕆᐊᓕᒃ 
ᐱᐊᓂᒃᑕᐅᒃᐸᑦ ᕿᒥᕐᕈᓂᖅ, 
 
ᑕᒪᓐᓇ ᐅᑭᐅᖅᑕᖅᑐᒥᐅᑕᐅᔾᔪᓯᐊᖑᕙᒃᑐᖅ ᑮᓇᐅᔭᖅᑖᕆᑎᑕᐅᕙᒃᑐᑦ ᐃᖅᑲᓇᐃᔭᖅᑎᓄᑦ 
ᐃᑲᔪᖅᑕᐅᖁᓪᓗᒋᑦ ᐊᑭᓕᐅᑕᐅᒋᐊᖃᖅᐸᒃᑐᓄᑦ ᐃᓅᒐᓱᐊᕐᓂᕐᒧᑦ ᐊᒻᒪᓗ ᕿᑲᕆᐊᖅᑐᑦ ᐃᖏᕐᕋᔾᔪᑎᖏᓐᓄᑦ. 
 
ᒥᓂᔅᑕ ᐃᖕ ᐅᖃᖅᑲᐅᔪᖅ ᖁᕕᐊᓱᖕᓂᕋᖅᑐᓂ ᑕᒪᑐᒥᖓ ᑐᓴᖅᑎᑦᑎᔾᔪᑎᖃᕆᐊᒃᓴᖅ ᐊᒻᒪᓗ ᒪᓕᖁᓪᓗᒍ 
ᓄᓇᕗᑦ ᒐᕙᒪᒃᑯᖏᑦ ᐊᑑᑎᖃᖅᑎᑦᑎᓂᖏᓐᓂᒃ ᐃᖅᑲᓇᐃᔭᖅᑎᖁᑎᒥᓂᒃ ᐊᒻᒪᓗ ᑲᒪᒋᔭᖃᕈᒪᓪᓗᑎᒃ 
ᓇᓕᒧᒌᒃᑎᑕᐅᓗᑎᒃ ᐃᖅᑲᓇᐃᔭᖅᑎᓕᒫᑦ. 

